
A decisione di a Corte amministrativa d’appellu di Marseglia di u 19 di nuvembre di u
2024 ghjudichendu chi ricunnosce u dirittu di parla a lingua corsa durante i dibattiti di ’Assemblea
di Corsica e, in manera piu larga, in I'inseme di u spaziu publicu, hé cuntrariu a a Custituzione, ha
cagiunatu un’indignazione unanima.

U Cunsigliu esecutivu € ’Assemblea di Corsica anu, u 29 di nuvembre scorsu, vutatu a 'unanimita
di i gruppi prisenti una risuluzione chi dinunzia sta decisione & e so cunsequenze.

Sta decisione di a Corte ha pruvucatu dinti una reazzione cumuna di i sindicati studientini € liceani,
una manifestazione in Corti, € una mubilizazione spuntanea in parechji cullegi ¢ licei di I'isula, eust
cum’e a 'Universita di Corsica.

Sta mubilizazione palesa I'attaccamentu leghjittimu di a nostra ghjuventu a a so lingua € a a so
cultura. Quelli chi manifestanu so i nostri figlioli, i figlioli di stu paese. Capimu a so emuzione € a
so collera.

Avemu ricevutu, cu I'inseme di i presidenti di gruppi di I’Assemblea di Corsica € parechji eletti, i
liceani chi anu iniziatu e manifestazione in Aiacciu, vennari scorsu, attempu a a sessione di
I’Assemblea.

Simu stati tutti impressiunati &€ cummossi da a sincerita di sti giovani, a so incapiscitura di vede a
so lingua pruibita in l'istituzione ¢ in u spaziu publicu, mentre chi u sistema educativu si dichjara
favurevule a u bilinguisimu; u so ricusu d’accetta st’inghjustizia, € a so vulinta di cumbattela in
modu demucraticu € pacificu.

L’avemu dettu tutti, ognunu cu e so parolle, chi un accettemu micca ch’elli sianu oghje custrinti a
fa cio chi avemu fattu noi quaranta o cinquanta anni fa : esce in carrughju per ave u dirittu di parla
a nostra lingua.

U nostru duvere he d’esse a fiancu a sta ghjuventu. Per di li chi, ie, u dirittu di parla, scrive, canta,
sunnia in a so lingua o e so lingue he un dirittu fundamentale, a livellu individuale e cullettivu. E
per dimustra li chi ci so altri chjassi che quelli di a viulenza per fa ricunnosce u nostru populu € i so
diritti.

Avemu intesu € ascultatu a chjama a 'appaciamentu di u Cardinale Bustillo, a a vigilia di a venuta
di u Papa in l'isula. Avemu rimarcatu chi i sindicati liceani e studientini naziunalisti anu trasmessu

stu messagiu di chjama a a calma, in particulare per fa chi a situazione di tensione un sia
strumentalizata da quelli chi tin accettanu micca I'idea chi u Papa vinissi in Corsica.

Salutemu u sensu di rispunsabilita chi I’'ha purtati & piglia sta decisione. E chjamemu a chi stu
messagiu di calma sia intesu.

L’appaciamentu he propiu necessariu.

In quantu a rispunsevuli pulitichi, genitori € adulti, in pudemu accetta chi i giovani, spessu giovani
assai, sianu esposti a risichi di ferite, viulenze o citazione ghjudiziarie.

Ma da chi sta chjama sia credibile € intesa, ci vole dino a prupone suluzione, € risposte cuncrete a
a situazione d’inghjustizia fatta a a nostra lingua, € cuntribuisce a restituisce li a so piazza cum’e
fattore d’appartenenza e di cuesione suciale.

Ci tocca a mustra a a ghjuventu, aldila di 'opposizione € di e divisione pulitiche, chi 'istituzione di
a Corsica € a suceta corsa piglianu in manu a questione di u statutu di a lingua corsa per, dopu a
dicennii di lotta, permette una cuufficialita micca solu in dirittu, attraversu a revisione di a
custituzione pruposta in u prugettu di scrittura custituziunale chi deve esse sottumessu a u
Parlamentu francese, ma dino in i fatti, grazia a una pulitica linguistica pe a nostra vita cullettiva
in tutti i duminii.

In sta pruspettiva, invitemu 'inseme di e forze vive ¢ istituzione attaccate a a lingua corsa (sindicati
studientini € liceani, gruppi pulitichi, eletti, parlamentarii, associ di merri, partiti € muvimenti,
sindicati, associ, u cullettivu Parlemu Corsu, gruppi € attori culturali, Universita di Corsica, CESEC,
Camera di i Territorii, Assemblea di a Ghjuventt) a una riunione maio.

Emu da decide inseme a data piu adatta, tenendu contu ch’e¢ no simu custretti da u calendariu di i
prossimi ghjorni : celebrazione di a Festa di a Nazione, visita di u Papa Francescu, ¢ e feste di
Natale.

L’ughjettu di sta riunione puderia esse di riflette nantu a un travagliu cumunu € una mubilizazione
cullettiva per definisce e vie € i mezi di rinfurza a dumanda di revisione custituziunale per cunsacra
u statutu di a lingua corsa, € a pulitica linguistica da mette in opera in tutti i duminii, per rinfurza
a cuufficialita in i fatti.

